
les Intrigues des anglois et des autres Ennemis de
la foy

Cestoit La Cabane de notre bonne Chrestienne car
Elle my receut auec bien de laccueil, mais il fallut
bientot apres me cacher les yurognes et les yuro-
gnesses venant de toutes costez nous assaillir & dire
milles Injures a ceux & a celles qui me protegeoient
Iettant des pierres contre la Cabanne et menagant de
tout renverser & dy mettre le feu puis que la guerre
disoit on est cdmancée, I1 ne faut pas nous en oOter
les premiers fruits qui nous en viennent, La bonne
Chrestienne sa féme Gouentagrandi, ma dit quelle
auoit souffert quoy quauec peine quon chantast la
guerre dans sa Cabane, plutot que dans une autre a
fin de me pouuoir plus aisement sauuer la vie ou de
la Conseruer au gouuerneur de Canada ou a quelq?.
considerables francois silz auoient le malheur destre
faits prisonnier & de vray nonseulemt. Elle ma Con-
serué, mais elle a encore conserué plusieurs francois
tant dans sa Cabane que dans les autres, et on peut
dire que sil sest fait ou sil sen fait encore quelg?®. bien
dans cette mission cest a cette bonne femme apres
Dieu a qui lon en doit la premiere Louange

Deux autres Iours apres que la furie des yurognes
fut passée mes amis uoulurent me faire Iuger mon
proces & decider mon sort auant que les choses.
saigrissent daunantage sil y auoit des Iroquois tuez
a monreal ou ils etoient allez a la guerre Je fus
conduit au lieu ou les chefs des deux familles de la
Tortue & de l'ours etoient assemblez pour decider
de mon sort, lun et lautre conclut quil falloit
attendre le retour des Guerriers & Scauoir plus
particulierement leurs Intentions et celles des



